
«ՀԱՅՋՐՄՈՒՂԿՈՅՈՒՂԻ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՆ ԱՎԵԼԱՑՆԵԼՈՒ ՄԱՍԻՆ
Ղեկավարվելով <<Բաժնետիրական ընկերությունների մասին>> Հայաստանի Հանրապետության օրենքի 35-րդ և 67-րդ հոդվածներով`
Հայաստանի Հանրապետության կառավարությունը որոշում է.
1. Հայաստանի Հանրապետության 2012 թվականի պետական բյուջեով նախատեսված և տրամադրված Հայաստանի Հանրապետության կառավարության համաֆինանսավորման գումարները (Վերակառուցման և զարգացման միջազգային բանկի աջակցությամբ իրականացվող <<Համայնքային ջրամատակարարման ծրագիր>> վարկային ծրագրի շրջանակներում՝ 253,145.3 հազ.դրամ, Ասիական զարգացման բանկի աջակցությամբ իրականացվող <<Ջրամատակարարման և ջրահեռացման սեկտորի ծրագրի լրացուցիչ ֆինանսավորում>> վարկային ծրագրի շրջանակներում 113,688.0 հազ.դրամ,  <<Եվրոմիության աջակցությամբ իրականացվող Հայաստանի փոքր համայնքների ջրամատակարարման ծրագիր-Դոնորային ֆինանսավորման ծրագրի>> շրջանակներում՝ 25,958.8 հազ.դրամ, ընդամենը 392,792.1 հազ. դրամ)՝
 որպես պետական բաժնեմաս ներդնել <<Հայջրմուղկոյուղի>> փակ բաժնետիրական ընկերության կանոնադրական կապիտալում՝ լրացուցիչ բաժնետոմսերի թողարկման միջոցով ավելացնելով ընկերության կանոնադրական կապիտալը:
2. Վերակառուցման և զարգացման եվրոպական բանկի աջակցությամբ իրականացվող <<Ինժեներիա, նախագծում և պայմանագրերի վերահսկողություն>> դրամաշնորհային ծրագրով հատկացված դրամաշնորհի միջոցներով՝ <<Հայջրմուղկոյուղի>> փակ բաժնետիրական ընկերության հիմնական միջոցների վրա 58,409.4 հազ. դրամի չափով կատարված կապիտալ բնույթի աշխատանքները՝ համաձայն հավելվածի, որպես պետական բաժնեմանս  ներդնել <<Հայջրմուղկոյուղի>> փակ բաժնետիրական ընկերության կանոնադրական կապիտալում՝ լրացուցիչ բաժնետոմսերի թողարկման միջոցով ավելացնելով ընկերության կանոնադրական կապիտալը:
3. Հայաստանի Հանրապետության տարածքային կառավարման նախարարության ջրային տնտեսության պետական կոմիտեի նախագահին՝ Հայաստանի Հանրապետության օրենսդրությամբ սահմանված կարգով ապահովել սույն որոշման 1-ին և 2-րդ կետերի համաձայն <<Հայջրմուղկոյուղի>> փակ բաժնետիրական ընկերության կանոնադրական կապիտալի փոփոխմամբ պայմանավորված՝ կանոնադրության փոփոխությունների գրանցումը:

«Հայջրմուղկոյուղի» փակ բաժնետիրական ընկերության կանոնադրական կապիտալն ավելացնելու մասին» ՀՀ կառավարության որոշման նախագծի Հայաստանի Հանրապետության կառավարության որոշման նախագծի ընդունման
Անհրաժեշտությունը`  Նախագծի (մասնավորապես՝ 1-ին կետի) ընդունման անհրաժեշտությունը պայմանավորված է ՀՀ կառավարության 24.05.2012թ. N 666-Ա և 09.08.2012թ. N 1007-Ա որոշումների (այսուհետ՝ Որոշումներ) պահանջներով: 
Ընթացիկ իրավիճակը և խնդիրները`   «Հայջրմուղկոյուղի» ՓԲԸ-ի կողմից սպասարկվող ջրամատակարարման և ջրահեռացման համակարգերի վերականգնման (նորոգման) և ընդլայնման նպատակով միջազգային ֆինանսական կազմակերպությունների աջակցությամբ իրականացվող ծրագրերի մասով 2012թ. պետբյուջեով նախատեսվել և փաստացի տրամադրվել են ՀՀ կառավարության համաֆինանսավորման գումարներ, ըստ Նախագծում նշված ծրագրերի, ընդամենը 392,792.1 հազ.դրամ գումարի չափով, որոնք ենթակա են ներդրման ընկերության կանոնադրական կապիտալում:

Նախագծի 2-րդ կետով նախատեսվում է ՎԶԵԲ աջակցությամբ իրականացվող Սևանա լճի բնապահպանական ծրագրի իրականացման շրջանակներում կառուցված ջրահեռացման համակարգերի նախագծման և վերահսկման համար 2011թ. նոյեմբերի 1-ից մինչև 2012թ. հոկտեմբերի 31-ը ՎԶԵԲ-ի կողմից տրամադրված դրամաշնորհային գումարները՝  58,409.4 հազ. դրամի չափով, ևս ներդնել ընկերության կանոնադրական կապիտալում: Ընդ որում, սույն կետում նշված ծրագրի համար 2008թ. ապրիլի 16-ից մինչև 2011թ. հոկտեմբերի 31-ը ՎԶԵԲ-ի կողմից տրամադրված դրամաշնորհային գումարները՝ 491,685.1 հազ.դրամի չափով, արդեն իսկ ներդրվել են <<Հայջրմուղկոյուղի>> ՓԲԸ-ի կանոնադրական կապիտալում՝ համաձայն ՀՀ կառավարության 29.12.2011թ. N 1924-Ա որոշման 2-րդ կետի: Նշված որոշման արդյունքում հնարավոր եղավ 2011թ. տարեվերջին ավելացնել ընկերության կանոնադրական կապիտալը ընդամենը 3,039,118.4 հազ.դրամով, որի շնորհիվ սեփական կապիտալը կամ զուտ ակտիվները տարեվերջին կազմեցին ընդամենը 19,543 հազ.դրամ: Այսինքն, ընկերությունը ներկայումս ունի հրատապ կապիտալիզացիայի խնդիր` ընկերության գործունեության ֆինանսական անընդհատությունը ապահովելու համար: Ուստի վերջինիս ապահովման նպատակով Նախագծի ընդունման դեպքում ընկերության կանոնադրական կապիտալը կավելանա ընդամենը 451,201.5 հազ.դրամով:  

 Տվյալ բնագավառում իրականացվող քաղաքականությունը՝  «Հայջրմուղկոյուղի» ՓԲԸ-ի գործունեությունը նպատակաուղղված է հանրապետությունում ջրամատակարարման և ջրահեռացման ծառայությունների բարելավմանն ու զարգացմանը, որն անմիջականորեն ազդեցություն ունի բնակչության կենսամակարդակի վրա: 

Կարգավորման նպատակը և բնույթը` ընկերությունը ներկայումս ունի հրատապ կապիտալիզացիայի խնդիր` ընկերության գործունեության ֆինանսական անընդհատությունը ապահովելու համար: Ուստի վերջինիս ապահովման նպատակով Նախագծի ընդունման դեպքում ընկերության կանոնադրական կապիտալը կավելանա ընդամենը 451,201.5 հազ.դրամով:  

Նախագծի մշակման գործընթացում ներգրավված ինստիտուտները և անձինք` 

Որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից:  

Ակնկալվող արդյունքը`  Նախագծի ընդունման արդյունքում կավելանա ընկերության սեփական կապիտալը, ինչպես նաև կապահովվի ընկերության առաջիկա տարիների ֆինանսական գործունեության անընդհատությունը:

